
парадку залічэньня даходаў у бюджэт Саюзу Беларусі й Расіі ў ходзе яго
выкананьня ў 1999 г.” ад 28 красавіка 1999 г. старшыня Выканкаму атрымаў
магчымасьць ствараць з адлічэньняў дзяржаваў — удзельніцаў Саюзу
ўласны рэзэрвовы фонд. Гэтае правіла было ўведзена, каб устанавіць
парадак залічэньня даходаў, не прадугледжаных артыкуламі бюджэту на 1999 г.
Сродкі з гэтага фонду выкарыстоўваліся Выканкамам пры ўзгадненьні з
рабочай групай, што складалася з чальцоў Выканкаму й дэпутатаў
Парлямэнцкага Сходу. Пры гэтым Выканкам меў права пераразьмяркоўваць
сродкі бюджэту па артыкулах выдаткаў.

У меру рэарганізацыі структуры органаў выканаўчай улады паўнамоцтвы
для выкананьня бюджэту перайшлі ад Выканкаму да Рады міністраў і Сталага
камітэту. 11 кастрычніка 2000 г. была прынята пастанова Рады міністраў Саюз-
най дзяржавы № 6 “Аб бюджэтнай палітыцы Саюзнае дзяржавы”, якая замаца-
вала фунцыю выкананьня бюджэту Саюзнай дзяржавы за нацыянальнымі скар-
бамі Беларусі й Расіі. Адцяпер выкананьне бюджэту неабходна прадстаўляць на
разгляд старшыні Рады міністраў Саюзнай дзяржавы. У пастанове Рады
міністраў ад 17 лістапада 2000 г. № 20 у якасьці распарадчыка саюзнага бюджэ-
ту названы Сталы камітэт.

Доля Беларусі ў саюзным бюджэце складае 35%, Расіі — 65%. Вынятак —
фінансаваньне Праграмы сумеснай дзейнасьці для пераадоленьня наступстваў
чарнобыльскай катастрофы на 2002—2005 гг., якое прадугледжваецца ў роўных
прапорцыях. Бюджэт фармуецца і разьлічваецца ў расійскіх рублях, але Бела-
русь мае права скіроўваць на рэалізацыю праграмаў і сродкі ўва ўласнай валю-
це, умоўна пералічваючы іх у расійскіх рублях. На сёньняшні дзень на бюджэт-
ныя сродкі Саюзнай дзяржавы рэалізуецца каля 30 міждзяржаўных прагра-
маў і праектаў.

Агульны памер саюзнага бюджэту Беларусі

й Расіі1

Першым саюзным бюджэтам быў бюджэт
на 1998 г., які склаў 585,3 млн. расійскіх
рублёў. З гэтай сумы на рэалізацыю су-
месных праграмаў было скіравана амаль
94%2. Галоўнай праблемай бюджэту

1998 г. стала яго напаўненьне. Выканкам Саюзу быў вымушаны прызнаць,
што на 1 кастрычніка 1998 г. бюджэт быў выкананы ўсяго на 37,8%. Пры
гэтым забавязаньні Беларусі былі выкананы на 71,7%, а Расіі — на 19,4%3.
Напаўненьне бюджэту “інтэграсты” паспрабавалі скарэгаваць пры дапамозе
пастановы Выканкаму № 19 “Аб парадку зьдзяйсьненьня ўнёскаў у бюджэт
Саюзу Беларусі й Расіі”, які ўстанаўляў штомесячнае ўнясеньне складак

СТРУКТУРА БЮДЖЭТУ САЮЗНАЙ

ДЗЯРЖАВЫ

І ЯГО ВЫКАНАНЬНЕ

Асноўныя прынцыпы фармаваньня бюджэту Супольнасьці Беларусі й Расіі
былі ўхваленыя 17 кастрычніка 1996 г. і зацьверджаныя 2 сьнежня 1997 г. паста-
новай Выканкаму Супольнасьці. Згодна зь імі, бюджэт Саюзнай дзяржавы ства-
раецца за кошт штогадовых адлічэньняў дзяржаваў-удзельніцаў і паступленьняў
ад выкарыстаньня маёмасьці Саюзнае дзяржавы. Магчымыя таксама іншыя кры-
ніцы паступленьняў у бюджэт (арт. 30 Статуту Саюзу). Парадак напаўненьня
бюджэту зь іншых крыніцаў устанаўляе Найвышэйшая дзяржаўная Рада (НДР)
на прапанову Рады міністраў, ухваленую Парлямэнтам (ч. 3 арт. 32 Дамовы аб
стварэньні Саюзнае дзяржавы).

Асноўная частка саюзнага бюджэту йдзе на фінансаваньне сумесных прагра-
маў расійскіх і беларускіх суб’ектаў гаспадараньня, такіх як праграма разьвіцьця
дызэльнага аўтамабілебудаваньня “БелРасАўта”, праграма разьвіцьця радыёэ-
лектронікі “Саюзны тэлевізар”, праграмы ў галіне хімічнай прамысловасьці,
ліквідацыі наступстваў аварыі на ЧАЭС, вайсковага супрацоўніцтва, разьвіцьця
мытнай інфраструктуры і г.д. Характэрна, што з саюзнага бюджэту пераважна
фінансуюцца тыя праграмы, якія бяз гэтага маюць фінансаваньне зь дзяржаў-
ных бюджэтаў. У прыватнасьці, гэта тычыцца вытворчасьці вайсковай тэхнікі,
што сьведчыць пра ўплывовасьць у “саюзных” структурах групаў інтарэсаў, якія
“выбіваюць” грошы для вайсковых праграм.

На сродкі саюзнага бюджэту ўтрымліваюцца органы Саюзнай дзяржавы,
хаця пры адпаведнай пастанове НДР магчымыя й іншыя сродкі іх фінансаваньня
(арт. 30 Статуту Саюзу). Выдаткі на захады, не прадугледжаныя бюджэтам, ня-
суць дзяржавы — ўдзельніцы Саюзу.

Прынцыпы і практыка бюджэтнага працэсу
Сьпярша ў Саюзе Беларусі й Расіі беспасярэднім атрымальнікам сродкаў

бюджэту быў Выканаўчы камітэт. За выкананьнем бюджэту сачыў кіраўнік
справамі Выканкаму (разьдзел 4 Асноўных прынцыпаў фармаваньня
бюджэту Саюзу). У 1999 г. на падставе пастановы Найвышэйшай Рады “Аб

Год Памер, млн.рас.руб.

1998 583
1999 800
2000 2230
2001 2360

рэнцыі “Эўропа — наш супольны дом”. Пры гэтым 15 млн. расійскіх рублёў
былі выдаткаваныя з рэзэрвовага фонду для фінансаваньня 7 праграмаў,
сярод якіх былі выданьне нарматыўных актаў аб ахове навакольнага
асяродзьдзя, разьвіцьцё шытнога машынабудаваньня, праграма сумеснай
дзейнасьці ў разьвіцьці заканадаўства ў сацыяльна-працоўнай сфэры6.

Частку даходаў трэцяга бюджэту склалі сродкі, ня выкарыстаныя ў 1999 г.
Апрача гэтага, з 2000 г. у бюджэт пачалі паступаць сродкі ад вяртаньня бюджэт-
ных пазыкаў і платы за іх. Таму доля ўнёскаў зь бюджэтаў краінаў зьнізілася.

міністэрствамі фінансаў абедзьвюх краінаў у памеры адной дванаццатай ад
гадавой квоты сваёй краіны.

20 сакавіка 1999 г. быў зацьверджаны бюджэт Саюзу на 1999 г. Яго
даходная частка склала 800 млн. расійскіх рублёў (520 млн. — унёсак Расіі,
280 — Беларусі). Агульнай тэндэнцыяй пераразьмеркаваньня сродкаў стала
скарачэньне фінансаваньня абаронных праграмаў і павелічэньне выдаткаў на
патрэбы вытворчасьці ды сацыяльнай сфэры.

Працэнтныя суадносіны заплянаваных выдаткаў
бюджэтаў 1998 і 1999 гг.4

Зьніжэньне заплянаваных у 1999 г. выдаткаў на бясьпеку было выклікана
завяршэньнем будаўніцтва і ўводам у эксплюатацыю аб’ектаў сумеснага ка-
рыстаньня на заходняй мяжы Беларусі, улучна з аб’ектамі мытнай інфраст-
руктуры.

У 1999 г. годзе бюджэтныя сродкі пачалі выдавацца на зваротнай аснове.
Акурат на такіх умовах было выдаткавана 180 з 200 млн. руб. на праграму
“Разьвіцьцё дызэльнага аўтамабілебудаваньня” і 45 з 70 млн. руб. на праграму
“Саюзны тэлевізар”5. Пры выкананьні бюджэту сродкі паміж праграмамі былі ў
значнай меры пераразьмеркаваныя: сродкі, прызначаныя паводле бюджэту на
фінансаваньне адных праграмаў, былі накіраваны на дадатковае фінансаваньне
іншых. Так, было скарочанае фінансаваньне праграмы стварэньня расійскіх
сыстэмаў гуртовых харчовых рынкаў на 1998—2000 гг., праграмы падрыхтоўкі
вайскоўцаў у навучальных установах Міністэрства абароны Расіі, фэстывалю
“Славянскі базар”, а таксама пакрыцьцё выдаткаў удзельнікам міжнароднай кан-
фэрэнцыі парлямэнтароў “Эўропа — наш супольны дом”. За кошт гэтых прагра-
маў болей сродкаў удалося выдаткаваць на распрацоўку оптыка-мэханічнага й
кантрольнага абсталяваньня для вытворчасьці звышвялікіх інтэгральных схемаў,
на разьвіцьцё тэхналёгій падвойнага, вайскова-цывільнага прытарнаваньня, на
мытню і ўладкаваньне супольнай мяжы, на дзейнасьць філіі Маскоўскага дзяр-
жаўнага сацыяльнага ўнівэрсытэту ў Менску й выданьне матэрыялаў канфэ-

Назоў праграмы Фінансаваньне (млн. RUR)

Прамысловасьць, энэргетыка, будаўніцтва 924,6
1. Распрацоўка й стварэньне оптыка-мэханічнага й кантрольнага абсталяваньня
для вытворчасьці звышвялікіх інтэгральных схемаў 31
2. Арганізацыя сэрыйнага выпуску абсталяваньня для выпуску хімічных валокнаў 23
3. Праграма разьвіцьця вытворчасьці тэлеапаратуры на прадпрыемствах РБ і РФ
(1998—2001 гг.) 215
4. Разьвіцьцё дызэльнага аўтамабілебудаваньня 500

Сельская гаспадарка 50,7
1. Падвышэньне рэнтабэльнасьці вытворчасьці й перапрацоўкі лёну 25,7
2. Падвышэньне эфэктыўнасьці вытворчасьці бульбы (1998—2000 гг.) 17
3. Разьвіцьцё вытворчасьці абсталяваньня для забесьпячэньня якаснай малочнай прадукцыі 8

Ахова навакольнага асяродзьдзя, гідралёгія, картаграфія й геадэзія 9,1
1. Праграма ўдасканаленьня й разьвіцьця адзінай тэхналёгіі атрыманьня, збору, аналізу
й прагнозу, захаваньня й распаўсюджваньня гідралягічнай інфармацыі й зьвестак
аб засьмечваньні прыроднага асяродзьдзя 7,1

Транспарт, дарожная гаспадарка, сувязь і інфармацыя 43
1. Распрацоўка й выкарыстаньне касьмічных сродкаў і тэхналёгіяў атрыманьня, апрацоўкі
і адлюстраваньня касьмічнай інфармацыі (1999—2002 гг.) 28
2. Абарона супольных інфармацыйных рэсурсаў РБ і РФ 15

Прадухіленьне й ліквідацыя наступстваў вытворчых катастрофаў і стыхійных бедзтваў 200
Праграма сумеснай дзейнасьці для пераадоленьня наступстваў чарнобыльскай
катастрофы ў рамках Саюзу 200
Культура, мастацтва, кінэматаграфія 86,5
1. Правядзеньне міжнароднага фэстывалю “Славянскі базар” у Віцебску 50
2. Касмэтычны рамонт і рэстаўрацыя мэмарыяльнага комплексу
“Берасьцейская цьвердзь — герой” 20

Адукацыя 14,2
1. Фінансаваньне філіі Маскоўскага дзяржаўнага сацыяльнага ўнівэрсытэту Міністэрства
працы і сацыяльнага разьвіцьця РФ у Менску 14,2

Праваахоўная дзейнасьць і забесьпячэньне бясьпекі 400
1. Уладкаваньне межаў 100
2. Праграма першачарговага разьвіцьця мытнай інфраструктуры памежных пераходаў
мытнага афармленьня (пунктаў пропуску) на тэрыторыі РБ на пэрыяд 1997—2000 гг. 200

Артыкул выдаткаў 1998, % 1999, %

Бясьпека 51,3 28,8%
Ахова навакольнага асяродзьдзя (у тым ліку пераадо-
леньне наступстваў катастрофы на ЧАЭС) 9,4 18,0
Сельская гаспадарка 9,2 6,6
Вытворчасьць (у тым ліку транспарт) 3,64 21,9
Сацыяльнае забесьпячэньне 4,3 12,4
Фундамэнтальныя дасьледаваньні 2,4 2,9
Іншыя выдаткі 19,7 9,5

У бюджэце на 2000 г. было прадугледжана каля 40 праграмаў.

Найзначнейшыя праграмы 2000 г.7

У гэным годзе затрымка з напаўненьнем бюджэту была найвялікшай:
бюджэт быў зацьверджаны толькі 27 чэрвеня. Праект бюджэту шматразова
пераглядаўся Радай міністраў і Парлямэнцкім Сходам. Шмат у чым яго
зацьвярджэньне затрымалася з-за расійскага Міністэрства фінансаў, якое не
пагаджалася на фінансаваньне “Славянскага базару” і праекту рэканструкцыі
Берасьцейскай цьвердзі.

За першыя 8 месяцаў 2000 г. саюзны бюджэт быў выкананы ўсяго на
чвэрць, што паставіла пад пагрозу рэалізацыю буйных сумесных праектаў.
У кастрычніку 2000 г. усяго на 2,8% ад заплянаванай сумы была прафінан-
саваная праграма дызэльнага аўтамабілебудаваньня “БелаРасАўта”, хаця
беларускае кіраўніцтва надавала ёй вялікае значэньне. У рамках гэтай
праграмы канструктарамі Менскага аўтамабільнага заводу ў
супрацоўніцтве зь яраслаўскімі аўтамабілебудаўнікамі быў створаны
вайсковы цяжарнік МАЗ-6317, прыняты на ўзбраеньне беларускім войскам.
Дзеля нястачы фінансаваньня была прыпынена сумесная праграма ў галіне
электронных тэхналёгіяў, у рэалізацыі якой былі зацікаўлены вайсковыя
ведамствы абедзьвюх краінаў. Зацягнулася таксама выкананьне праграмы
“Саюзны тэлевізар”, у выніку чаго спынілася праца на беларускіх прад-
прыемствах НВА “Інтэграл”, “Планар” і ВА “Гарызонт”. Не было
разьвязанае пытаньне аб фармаваньні Сталага камітэту Саюзу і стварэньні
сумесных сродкаў масавай інфармацыі.

У 2000 г. Расія выплаціла свой унёсак у бюджэт поўніцай, але толькі ў ве-
расьні. Беларусь жа ўпершыню ня выканала сваіх забавязаньняў па саюзным
бюджэце, унёсшы ўсяго 30,6%  ад патрэбнай сумы. У выніку на 1 сьнежня бюд-
жэт быў выкананы ўсяго на 55%.8

Бюджэт 2001 г. стаўся першым бюджэтам Саюзнай дзяржавы, які зьдзяйсь-
няўся праз органы фэдэральнага скарбу Міністэрства фінансаў РФ і Міністэр-
ства фінансаў РБ. З прычыны нястачы сродкаў беларускі бок ізноў сарваў яго
выкананьне. З гэтай нагоды Парлямэнцкі сход пастанавіў зьвярнуцца ў НДР з
прапановай даручыць Радзе міністраў распрацаваць дзяйсьнейшы мэханізм за-
бесьпячэньня своечасовых адлічэньняў дзяржавамі-ўдзельніцамі сродкаў у да-
ходную частку бюджэту, у тым ліку разгледзець магчымасьць прытарнаваньня
санкцыяў. У іх якасьці былі прапанаваныя кампэнсацыйныя выплаты. Беларускі
бок, магчыма, будзе змушаны таксама для пагашэньня запазычанасьцяў выкары-
стаць расійскі стабілізацыйны крэдыт 9.

Бюджэт на 2002 г. пакуль прыняты толькі Парлямэнцкім Сходам на сэсіі 14
сакавіка. Яго даходы павінны скласьці 2,6 млрд. расійскіх рублёў, у тым ліку з

расійскага боку — 1 млн. 673 тыс. расійскіх рублёў, зь беларускага — 900 800
тыс. расійскіх рублёў. Вяртаньне раней дадзеных крэдытаў у гэтым бюджэце
плянуецца ў памеры 669 400 тыс. расійскіх рублёў.

Кантроль за выкананьнем бюджэту.
Праблемы бюджэтнага працэсу

На сёньняшні дзень у Саюзнай дзяржаве ня створаны ні суд, ні Падліковая
гаспода, якія б маглі пракантраляваць бюджэтны працэс. Праўная рэглямэнта-
цыя пытаньняў саюзнай уласнасьці й выкананьня бюджэту застаецца неакрэсь-
ленай, што пакідае глебу для злоўжываньняў. Толькі нядаўна, падчас ХХ сэсіі
Парлямэнцкага сходу, адбытай 13-14 сакавіка 2002 г., удалося прыняць Парадак
фармаваньня й выкананьня бюджэту Саюзнай дзяржавы, які ўпершыню дэталё-
ва прапісвае бюджэтны працэс. Аднак для ўступленьня ў сілу ён павінен быць
зацьверджаны адпаведным дэкрэтам НДР.

Першыя праверкі выкананьня бюджэту Саюзнай дзяржавы былі арганізава-
ныя пасьля падпісаньня Дамовы ад 08.12.99. З нагоды пераўтварэньня Выканка-
му Саюзу ў Сталы камітэт Саюзнай дзяржавы рабочая група Сталага камітэту
пачала праверку выкананьня саюзных праграмаў. У межах праверкі была запля-
наваная рэвізія 15—20 найбуйнейшых саюзных праграмаў, у тым ліку “БелРас-
Аўта” і “Саюзны тэлевізар”. Сумесная праверка Падліковай гасподы РФ і Кам-
ітэту дзяржаўнага кантролю РБ выкрыла факты нямэтавага выкарыстаньня бюд-
жэтных сродкаў Саюзнай дзяржавы за 2000 г. і першае паўгодзьдзе 2001 г. у
памеры 180 млн. расійскіх рублёў. Парушэньні ў выкарыстаньні бюджэтных
сродкаў меліся як у цэнтральных, так і ў мясцовых органах Саюзнай дзяржавы.
Так, з 130 млн. руб., выдаткаваных “БелРасАўта”, не па прызначэньні былі вы-
карыстаныя 71 млн. руб.10.

Асноўныя праблемы бюджэту
 1. Памер бюджэту. Для Расіі памер саюзнага бюджэту складае прыкладна

0,1% сумы дзяржаўнага бюджэту, а для Беларусі — 1%. Дзеля большага памеру
ўнёску Беларусі цяжэй яго заплаціць.

2. Крыніцы напаўненьня бюджэту. Роля крыніцаў даходаў, альтэрнатыўных
бюджэтам абедзьвюх краінаў, застаецца мізэрнай. Такімі крыніцамі ёсьць пага-
шэньне раней выдадзеных крэдытаў і прыбытак ад арэнды й эксплюатацыі са-
юзнай уласнасьці. Доля фінансаваньня на зваротнай аснове з году ў год расьце,
але яе вага невялікая: у 2000 г. з 2230 млн. руб. на зваротнай аснове меліся вы-
траціць 645 млн. руб., а ў 2001 г. доля паступленьняў ад вернутых крэдытаў
была заплянаваная ў памеры 0,6%11. Дэпутаты Парлямэнцкага сходу прапану-
юць, каб у бюджэт Саюзнай дзяржавы паступалі падаткі ад прадпрыемстваў,

што знаходзяцца ўва ўласнасьці Саюзнай дзяржавы, такіх як кампанія “Слаў-
нафта” пасьля адпаведнай рэарганізацыі. Але пакуль закон аб уласнасьці Саюз-
най дзяржавы не прыняты, аб’екты саюзнай уласнасьці канчаткова ня вызнача-
ныя.

3. Разьмеркаваньне бюджэтных сродкаў. Заўсёднай практыкай саюзнага
бюджэту стала адвольнае перакідваньнне грошай з адных праграмаў на другія
(недафінансоўваюцца праграмы, якія з гледзішча саюзных начальнікаў маюць
другасную значнасьць: праграмы ў абсягу культуры і мастацтва, фізкультуры й
спорту, гідрамэтэаралёгіі й аховы навакольнага асяродзьдзя) за кошт такіх пра-
грамаў, як разрабленьне канцэпцыі вонкавагандлёвай палітыкі Саюзнай дзяржа-
вы, разьвіцьцё аб’яднанай транспартнай сыстэмы, падрыхтоўка прагнозаў сацы-
яльна-эканамічнага разьвіцьця.

4. Спазьненьні з напаўненьнем і рэалізацыяй бюджэту. Частыя затрымкі зь
фінансаваньнем, а часам і зрыў сумесных праграмаў выкліканыя тым, што звы-
чайна да жніўня-кастрычніка ад абодвух бакоў у саюзны бюджэт надыходзіць
усяго 20—25% бюджэтных сродкаў. Мэханізм своечасовага напаўненьня бюд-
жэту дагэтуль не адладжаны.

5. Нізкі ўзровень адказнасьці за выкананьне бюджэту.  Сродкі, выдзеленыя
Масквой на праграму “Саюзны тэлевізар”, былі “пракручаны” ў Расіі праз 14
фірмаў12. Але расійскі бок не панёс кары за гэткія дзеяньні.

Высновы
За 4 гады існаваньня Саюзнай дзяржавы ейны бюджэтны працэс не наладзіў-

ся. Рэгулярныя затрымкі з прыняцьцём бюджэту Парлямэнцкім сходам, склада-
ная працэдура яго праходжаньня ў структурах выканаўчай улады і, нарэшце,
нясвоечасовае выкананьне пастановаў аб бюджэце не дазваляюць забясьпечыць
сталае бесьперабойнае фінансаваньне саюзных праграмаў. Бюджэт Саюзнай
дзяржавы мае мала супольнага зь бюджэтам дзяржавы. Ён не папаўняецца з
простых падаткаў, а яго сума несупастаўная з памерамі бюджэтаў дзяржаваў —
удзельніцаў Саюзнай дзяржавы. Структуры, адказныя за кантроль выкананьня
саюзнага бюджэту, яшчэ ня створаныя. Таму саюзны бюджэт усё болей нагадвае
фонд падтрымкі буйных вытворцаў. Ён стварае бачнасьць эканамічнай інтэгра-
цыі, дарма  што заданьні, выкладзеныя ў Праграме дзеяньняў Беларусі й Расіі па
рэалізацыі Дамовы аб стварэньні Саюзнай дзяржавай у сфэры эканомікі у пэры-
яд з 2002 па 2004 гг., дагэтуль ня выкананы: ня створана адзіная эканамічная
прастора, няма адзінага цэнтру валютнага рэгуляваньня, ня ўзгоднены працэс
рэфармаваньня крэдытна-грашовай сыстэмы, не адрэгуляваныя пытаньні адзі-
най мытнай палітыкі.

